
Allahu naš, od Tebe tražimo dobročinstvo i 
bogobojaznost prilikom ovog našeg putovanja 

 
Mnogi ljudi ovih dana su popakirali svoje torbe, 

spremni su za putovanje nakon duge školske godine. 
Mnogi putuju porodicom, a neki će putovati sa 
prijateljima. 

Zato, lijepo bi bilo da se prisjetimo šta je bilo od 
upute Allahova Poslanika, sallallahu alejhi ve sellem, 
kada bi se popeo na jahalicu ciljem putovanja. 

Rekao bi tri puta: Allahu ekber, a zatim bi 
rekao: „Neka je slavljen Onaj Koji nam je omogućio 
ovo putovanje, a mi ga ne bismo bili sposobni obaviti 
sami. Mi se, doista, Gospodaru našem vraćamo. 
Allahu, molimo Te da nas prati dobro na putu našem i 
odanost Tebi (bogobojaznost), a od naših djela samo 
ona kojima si Ti zadovoljan! Allahu, olakšaj nam ovo 
putovanje, a razdaljinu njegovu podnošljivom! Allahu, 
Ti si Gospodar na putu i Čuvar u porodici, zato - zaštiti 
me od zamora i nesreća na putu, te tuge koja bi me 
mogla zadesiti zbog imovine i porodice!“ 

A, kada bi se vratio kući s puta, proučio bi istu 
dovu i još bi dodao: „Vraćamo se i trajno kajemo, 
Allahu svome pobožni i zahvalni!““ (Hadis bilježi 
Muslim) 

Ova dova mora biti menhedž svakog muslimana 
prilikom putovanja. 

Dova je započeta riječima koje moramo dobro 
razumijeti prije nego što krenemo: „Allahu naš, od 

Tebe tražimo dobročinstvo i bogobojaznost prilikom 
ovog našeg putovanja“. 

Pričali su mi neki rođaci da nakon što zadovi 
ovom dovom podsjeti svoju porodicu i kaže im: „Neka 
nam ovo naše putovanje bude izgrađeno na 
dobročinstvu i bogobojaznosti“. 

Ovo je odlično a i u isto vrijeme blago 
podsjećanje kao i prisjećanje odgovornosti.  

Istina je da cilj puta biva rahatluk, odmor i 
relaksacija, ali musliman mora da se sjeti dobročinstva i 
bogobojaznosti u svim svojim stvarima pa i u 
putovanju. 

Kako bi lijepo bilo kada bi svako od nas 
ustrajavao na ispravnosti nijjeta tako da u putovanju 
ima namjeru činiti ono što ga Allahu približuje. 

I neka se zna da ispravan nijjet zaslužuje 
nagradu, i svaka stvar koja je mubah ako se sa njom 
zanijjeti pokornost Allahu pretvorit će se u ibadet koji 
zaslužuje nagradu. 

Putnik mora da se čuva lošeg nijjeta kao da želi 
putovanjem da uradi grijeh, zločin i nepokornost, jer 
šejtan čeka priliku i iskorištava nemarnost kako bi ga 
bacio u grijeh i odveo sa Pravog puta. 

Mi - nažalost - čujemo kako neki insani slabih 
duša rade i učestvuju u čudnim i lošim aktivnostima 
tokom putovanja. 

Izgleda kao da sa svojim odsustvom od porodice 
i domovine da su odsutni od svoga Gospodara i njihova 
Stvoritelja, koji ih vidi i prati. 

Zar ovi ne znaju da Allah sve prati i zna njihove 
tajne i ono što im duše kriju!? 

Zar nisu pročitali riječi Allaha Uzvišenog: „On 
zna poglede koji kriomice u ono što je zabranjeno 
gledaju, a i ono što grudi kriju“!? (Gafir, 19) 

Zar nisu čuli riječi Allaha Uzvišenog: „On je s 
vama gdje god bili“. (El-Hadid, 4) 


